
Uzmi od njegovog imetka koliko je dovoljno tebi i
tvojoj djeci.

Od 'Aiše, radijallahu 'anha, se prenosi da je rekla: "Ušla je Hind bint Utbe, žena Ebu
Sufjana, kod Allahovog Poslanika, sallallahu alejhi ve sellem, i rekla: "O Allahov

Poslaniče, doista je Ebu Sufjan škrt čovjek, ono što mi daje od imetka nije dovoljno meni
i mojoj djeci osim ako uzmem bez njegovog znanja, pa jesam li griješna zbog toga?"
Allahov Poslanik, sallallahu alejhi ve sellem, je odgovorio: "Uzmi od njegovog imetka

koliko je dovoljno tebi i tvojoj djeci."
[Vjerodostojan] [Muttefekun alejh]

Hind bint 'Utbe se požalila Allahovom poslaniku, sallallahu alejhi ve sellem,da joj njen muž
Ebu Sufjan ne daje dovoljno imetka za nju i njenu djecu, i upitala da li joj je dozvoljeno da
uzme bez njegovog znanja. Pa joj je dozvolio da uzme koliko joj je dovoljno, bez pretjerivanja.

